
1. AKTIVNOSTI NA PRIPREMI ANKETE 

 

Kancelarija za kvalitet Internacionalnog univerziteta Travnik u Travniku (u daljem tekstu 

IUT) je, preko koordinatora organizacionih jedinica-dekana, u akademskoj godini 2016./2017. 

provela anketu Ocjena kvaliteta fizičkih resursa. Na osnovu Odluke o provođenju anketiranja 
studenata i zaposlenih za akademsku 2016./2017. godinu, broj 01-01-05-02/17 od 18.05.2017. 

godine, anketa za studente Ocjena kvaliteta fizičkih resursa je provedena u periodu od 
12.06.2017. do 17.06.2017. godine. 

Cilj provođenja gore navedene ankete jeste da se stekne uvid u zadovoljstvo studenata 
fizičkim resursima IUT, te da se u skladu sa tim u narednom periodu obezbijede sredstva za 

rad koja će povećati zadovoljstvo studenata. Forma ankete nije se mijenjala u odnosu na 
prethodnu akademsku godinu, a ista se sastojala od sljedećih 10 pitanja: 

1. Lokacija zgrade IUT zadovoljava Vaše kriterije; 

2. Ukupna veličina zgrade IUT zadovoljava Vaše kriterije; 

3. IUT obezbjeđuje odgovarajući prostor za izvođenje i održavanje predavanja i vježbi; 

4. IUT obezbjeđuje odgovarajući radni prostor za nastavnike i saradnike; 

5. IUT obezbjeđuje odgovarajući radni prostor za rad administrativnog osoblja; 

6. IUT obezbjeđuje odgovarajući prostor za rad biblioteke; 

7. U fondu biblioteke nalazi se dovoljan broj udžbenika; 

8. IUT raspolaže odgovarajućom tehničkom opremom za savremeno izvođenje nastave; 

9. Tehnička oprema IUT je sigurna za rad i izvođenje nastave; 

10. Da li ste zadovoljni internet konekcijom na IUT? 

Gore navedene stavke su ocjenjivane ocjenama u rasponu od 1 do 5 i to : 

1. nedovoljan; 

2. zadovoljava; 

3. dobar: 

4. vrlodobar; 

5.  izvrstan 

2. REALIZACIJA ANKETE 

Studenti su ankete popunjavali u periodu od 12.06.2017. do 17.06.2017. godine i to u 

štampanoj formi, a koje su im anketari dijelili na predavanjima / vježbama. Nastavnici / 
saradnici su bili dužni prethodno upoznati studente da će se u gore navedenom terminu 
popunjavati ankete kako bi posjećenost predavanjima / vježbama, a samim time i 

reprezentativnost uzorka bila što veća. Također, anketar je bio dužan studentima jasno i 
precizno objasniti način popunjavanja ankete s ciljem da se broj nevažećih, odnosno 
neispravno popunjenih, anketnih listića svede na minimum.  
 

3. OBRADA REZULTATA ANKETE 

Anketu je popunilo 986 studenata u akademskoj 2016./2017 godini. Procentualno izraženo 
anketu je popunilo 74,42% studenata svih godina studija na IUT. Nevažećih listića je bilo 26 

odnosno 2,64%. Rezultati provedene ankete su sumirani na način da se izračunala prosječna 
ocjena za svako od 10 anketnih pitanja, kao i prosječna ocjena kvaliteta fizičkih resursa 
uzimajući u obzir svih 10 anketnih pitanja. 

4. REZULTATI ANKETE 

U tabeli ispod prikazane su prosječne ocjene za svako od 10 anketnih pitanja za akademsku 

2014./2015., 2015./2016. i 2016./2017. godinu. 

REDNI BROJ 

PITANJA 

PROSJEČNA OCJENA 
ZA AKADEMSKU 

2016./2017. GODINU 

PROSJEČNA OCJENA 
ZA AKADEMSKU 

2015./2016. GODINU 

PROSJEČNA OCJENA 
ZA AKADEMSKU 

2014./2015. GODINU 

1. 4,94 2,56 2,31 

2. 4,91 3,21 3,39 

3. 4,93 3,92 3,61 

4. 4,89 3,96 3,68 

5. 4,94 3,75 3,69 

6. 4,83 3,23 3,09 

7. 4,50 3,07 3,00 

8. 4,15 4,19 4,09 

9. 4,09 4,30 4,36 

10. 4,70 2,71 2,98 

∑ 4,69 3,49 3,42 

 

U nastavku je dat grafički prikaz prosječnih ocjena za svako pojedinačno pitanje koje sadrži 
anketa za studente „Ocjena kvaliteta fizičkih resursa“, kao i ukupna prosječna ocjena kojom 
su studenti IUT ocijenili kvalitet fizičkih resursa kada se uzme u obzir svih deset anketnih 

pitanja, i to za akademske 2016./2017., 2015./2016. i 2014./2015. godine s ciljem da se stekne 

uvid u tendenciju rasta ili pada prosječne ocjene kojom studenti ocjenjuju kvalitet fizičkih 
resursa tokom prethodne tri akademske godine.

1
 

 

 

 

 

 

 

 

 

 

                                                           
1
 Opis svakog pojedinačnog pitanja naveden je na str.1. 

U dodatnim komentarima studenti su izrazili nezadovoljstvo u pogledu smanjene dostupnosti 

u elektronskoj formi, posebno kad su u pitanju vanredni studenti. Pored toga, vanredni 

studenti su imali primjedbu na termine održavanja nastave i ispita, te predložili da se isti 
usklade sa mogućnošću studenata koji su zaposleni da prisustvuju nastavi, u smislu da se 

nastava i ispiti održavaju radnim danima u terminima poslije 16:00 h ili vikendom.  

 

 

 

 

 

 

 

 

 

 

 

 

ZAKLJUČAK 

Rezultati ankete koju je provela Kancelarija za kvalietet preko koordinatora su se značajnije 
povećali u odnosu na prethodnu akademsku godinu. Rezultati ankete pokazuju da su studenti 

izrazili zadovoljstvo lokacijom zgrade IUT, te je prosječna ocjena dodijeljena pitanju koje se 
odnosi na zadovoljstvo studenata lokacijom zgrade IUT znatno viša u odnosu na prethodnu 

akademsku godinu i ista iznosi 4,94. Ovakvi rezultati su bili očekivani, u cilju unapređenja 
kvaliteta fizičkih resursa i povećanja zadovoljstva studenata lokacijom zgrade IUT iz razloga 

što se nastava počela odvijati na atraktivnoj lokaciji veličine cca 10.500 𝑚2. Zadovoljstvo 

veličinom zgrade studenti su ocijenili ocjenom 4,91 i ista je znatno viša u odnosu na 

prethodnu akademsku godinu jer je ovakav porast uslijedio preseljenjem u nove prostorije 

zgrade IUT. Prosječna ocjena zadovoljstva studenata prostorom za izvođenje i održavanje 
predavanja i vježbi iznosi 4,93 i pokazuje da su studenti zadovoljniji u odnosu na prethodnu 

akademsku godinu. Zadovoljstvo studenata radnim prostorom za nastavnike i saradnike je 

poraslo u odnosu na prethodnu akademsku godinu prema rezultatima ankete, te je ocijenjeno 

ocjenom 4,89. Zadovoljstvo studenata radnim prostorom za rad administrativnog osoblja je 

poraslo u odnosu na prethodnu akademsku godinu i ocijenjeno je ocjenom 4,94. Prostor za rad 

biblioteke studenti su ocijenili ocjenom 4,83 koja je u odnosu na prethodnu akademsku 

godinu znatno viša. Studenti su pokazali zadovoljstvo fondom biblioteke i isti su ocijenili 

ocjenom 4,50 koja je neznatno viša u odnosu na prethodnu akademsku godinu. Zadovoljstvo 

studenata tehničkom opremom za savremeneo izvođenje nastave je ocijenjeno ocjenom 4,15 

te je ista niža u poređenju sa prethodnom akademskom godinom. Zadovoljstvo studenata 

sigurnošću opreme za rad i izvođenje nastave je palo u odnosu na prethodnu akademsku 

godinu i ocijenjeno je ocjenom 4,09. Studenti su zadovoljstvo internet konekcijom na IUT 

ocijenili ocjenom 4,70 što pokazuje rast iste u odnosu na prethodnu akademsku godinu. 

Ukupna prosječna ocjena kvaliteta fizičkih resursa iznosi 4,69 i ista je viša u odnosu na 

prethodnu akademsku godinu. Ocjena kvaliteta fizičkih resursa je na zadovoljavajućem nivou 
iz razloga što se nastava odvija na novoj lokaciji i novim prostorijama IUT te je iz tog razloga 

i prosječna ocjena kvaliteta fizičkih resursa enormno porasla. Studenti nisu krili zadovoljstvo 

kroz anketna pitanja, odnosno način na koji su bodovali svako od pitanja unutar ankete a tiće 
se kvaliteta fizičkih resursa. 
 

 

 

                                                                                          ______________________________ 

                                                                                                     Prof. dr. sc. Cariša Bešić       

